ტელევიზია 
1 5.03.2017
არხი:           რუსთავი 2
გადაცემა: კურიერი 21:00
პროგრამა, რომელიც კრიტიკის მიზეზი გახდა - პროტესტი ჯანდაცვის სამინისტროს გადაწყვეტილებამ გამოიწვია. მეტადონის პროგრამაში ჩართული ერთადერთი კლინიკა ბენეფიციარებს ვეღარ მოემსახურება და სერვისი სახელმწიფოს დაქვემდებარებულ ცენტრში გადავა. ფსიქიკური ჯანმრთელობისა და ნარკომანიის პრევენციის ცენტრის გადაწყვეტილების საფუძველზე კომპანია ურანტს ხელშეკრულება შეუწყდა. ნარკომანიის პრევენციის ცენტრის გადაწყვეტილება ურანტის ხელმძღვანელებმა შიმშილობის დაწყებით გააპროტესტეს.
http://mediamonitoring.ge/mms/includes/video/video.php?id=4321803
იმედი - ქრონიკა 20:00- http://mediamonitoring.ge/mms/includes/video/video.php?id=4321712
I არხი - მოამბე 20:00- http://mediamonitoring.ge/mms/includes/video/video.php?id=4321624
ტელეკომპანია იბერია - ახალი ამბები 19:00-
http://mediamonitoring.ge/mms/includes/video/video.php?id=4321767
რუსთავი 2 - კურიერი 15:00- http://mediamonitoring.ge/mms/includes/video/video.php?id=4321389
იმედი - ქრონიკა 14:00- http://mediamonitoring.ge/mms/includes/video/video.php?id=4320765
ტელეკომპანია იბერია - ახალი ამბები 14:00-
http://mediamonitoring.ge/mms/includes/video/video.php?id=4320468
I არხი - მოამბე 12:00- http://mediamonitoring.ge/mms/includes/video/video.php?id=4320118
---
 
1 5.03.2017
არხი: რუსთავი 2
გადაცემა:   კურიერი 15:00
ფსიქიკური ჯანმრთელობისა და ნარკომანიის პრევენციის ცენტრი მეტადონით ჩანაცვლების პროგრამას ხვალიდან კონტრაქტორი კომპანიის გარეშე განახორციელებს. ცენტრში განმარტავენ, რომ სახელმწიფო დაწესებულება ინტეგრირებულ განყოფილებებს გახსნის, სადაც ბენეფიციარებს ადგილზე კონსულტაციისა და შესაბამისი სერვისის მიღების საშუალება ექნებათ. ზაფხულიდან კი პროგრამა უფასო გახდება. ოფიციალური ინფორმაციით, ამ დროისთვის საქართველოს მასშტაბით სულ 9 ცენტრი ფუნქციონირებს, სადაც მომსახურებას 3000-მდე ბენეფიციარი იღებს.
http://mediamonitoring.ge/mms/includes/video/video.php?id=4321386
იმედი - ქრონიკა 14:00- http://mediamonitoring.ge/mms/includes/video/video.php?id=4320759
I არხი-მოამბე 18:00- http://mediamonitoring.ge/mms/includes/video/video.php?id=4321449
მაესტრო - კონტაქტი 18:00- http://mediamonitoring.ge/mms/includes/video/video.php?id=4321619
მაესტრო - კონტაქტი რვაზე- http://mediamonitoring.ge/mms/includes/video/video.php?id=4321610
ერთსულოვნება - სიახლენი 22:00-
http://mediamonitoring.ge/mms/includes/video/video.php?id=4321790
I არხი - მოამბე 16:00- http://mediamonitoring.ge/mms/includes/video/video.php?id=4321014
---
 
1 5.03.2017
არხი:           ტელეკომპანია იბერია
გადაცემა:   ახალი ამბები 17:00
პოლიტიკური ცენტრი გირჩი ქვეყანაში ნარკოპოლიტიკას აპროტესტებს. ზურაბ ჯაფარიძის თქმით, სახელმწიფო არ აპირებს ნარკოპოლიტიკის ლიბერალიზაციას , რადგან მსგავსი მოქმედებებით ისინი არღვევენ პაციენტების უფლებებს. ნარკომანიის ცენტრის დირექტორი კი ბრალდებებს პასუხობს და ამბობს, რომ სახელმწიფოს კერძო კლინიკასთან შედარებით უფრო იაფი უჯდება ცენტრში პაციენტების მომსახურება და სწორედ ამის გამო შეწყდა კონტრაქტი ურანტთან.
http://mediamonitoring.ge/mms/includes/video/video.php?id=4321441
---
 
1 5.03.2017
არხი:           ტვ პირველი
გადაცემა: საქმიანი დილა TV1
სოციალური მუშაკების, სოციალური ცვლილებებისათვის აღმოსავლეთ სამეზობლოს ქვეყნებში ქვე-გრანტების პროგრამის შესახებ საქართველოს სოციალურ მუშაკთა ასოციაციამ გააკეთა. განაცხადების მიღება რამდენიმე კვირის წინ ევროკავშირისა და ავსტრიის განვითარების თანამშრომლობის სააგენტოს დაფინანსებით ხდება. პროექტის მიზანია წვლილი შეიტანონ მოწყვლადი ჯგუფების, მათ შორის რისკის ქვეშ მყოფი ოჯახებისა და ბავშვების სოციალური კეთილდღეობის გაუმჯობესებაში
http://mediamonitoring.ge/mms/includes/video/video.php?id=4319763
---
 
1 5.03.2017
არხი:           ტვ პირველი
გადაცემა: ბიზნეს კონტრაქტი 18:30
თებერვალში საქართველოში საარსებო მინიმუმი გაიზარდა. შრომისუნარიანი ასაკის მამაკაცის საარსებო მინიმუმმა 168 ლარი და 10 თეთრი შეადგინა, რაც იანვართან შედარებით 1.80 ლარით გაზრდილი მაჩვენებელია, ხოლო წლიურად 5.10 ლარით. საშუალო მომხმარებლის საარსებო მინიმუმი 148 ლარი და 90 თეთრია. საქსტატის ინფორმაციით, საშუალო ოჯახის საარსებო მინიმუმი 282.10 ლარია. 2 სულიანო ოჯახის საარსებო მინიმუმი 238 ლარია, 3 წულიანის 268 ლარი, ხოლო 4 სულიანის 297 ლარი
http://mediamonitoring.ge/mms/includes/video/video.php?id=4321623
---
 
 
 
ინტერნეტი
16.03.2017
მედიასაშუალება: http://www.ambebi.ge/mnishvnelovani-informacia/195083-privat-ambulansi-siakhle-samedicino-sferoshi.html
’’ პრივატ ამბულანსი’’ - სიახლე სამედიცინო სფეროში
ქართულ სამედიცინო ბაზარზე ახალი კომპანია „პრივატი“ გამოჩნდა, რომელიც მომხმარებლისთვის სრულიად ინოვაციურ, მრავალფუნქციურ, სასწრაფო და გეგმიურ სამედიცინო მომსახურებას უზრუნველყოფს ბინაზე. ბაზარზე არსებული ჭარბი მოთხოვნისა და არასაკმარისი მომსახურების გამო გადაწყვიტა კომპანიამ აღნიშნული მომსახურების შეთავაზება. კომპანიის მენეჯმენტს ბიზნესის სხვადასხვა მიმართულებით მართვის, მათ შორის სასწრაფო სამედიცინო დახმარების სამსახურის მენჯემენტის და ადმინისტრირების დიდი გამოცდილება გააჩნდა.  ბაზრის დეტალური ანალიზის გარეშეც თვალსაჩინო იყო, რომ არსებული მომსახურება არასაკმარისი და ნაკლებად ხარისხიანი იყო. არსებობდა სახელმწიფო სასწრაფო დახმარების უფასო სერვისი და სასწრაფო სამედიცინო დახმარების რამდენიმე კერძო კომპანია, რომლებსაც განვითარების, ყოველდღიურ რეჟიმში სერვისის გაუმჯობესების და მაღალი სტანდარტების დანერგვის ინტერესიც კი არ გააჩნიათ. ეს ბუნებრივიცაა, რადგან ბაზარზე კონკურენცია, ფაქტობრივად, არ არსებობს...
 
---
 
15.03.2017
მედიასაშუალება: http://www.interpressnews.ge/ge/sazogadoeba/423221-metadonith-chanacvlebithi-therapiis-programas-fsiqikuri-janmrthelobis-da-narkomaniis-prevenciis-centri-qvekontaqtoris-gareshe-ganakhorcielebs.html?ar=A
მეტადონით ჩანაცვლებითი თერაპიის პროგრამას ფსიქიკური ჯანმრთელობის და ნარკომანიის პრევენციის ცენტრი ქვეკონტაქტორის გარეშე განახორციელებს
მეტადონით ჩანაცვლებითი თერაპიის პროგრამას ფსიქიკური ჯანმრთელობის და ნარკომანიის პრევენციის ცენტრი ქვეკონტაქტორის გარეშე განახორციელებს, - ამის შესახებ ფსიქიკური ჯანმრთელობის და ნარკომანიის პრევენციის ცენტრის გენერალურმა დირექტორმა, ლაშა კილაძემ დღეს გამართულ ბრიფინგზე განაცხადა.  როგორც ”ინტერპრესნიუსს” შრომის, ჯანმრთელობისა და სოციალური დაცვის სამინისტროდან აცნობეს, ფსიქიკური ჯანმრთელობისა და ნარკომანიის პრევენციის ცენტრი სახელმწიფო პროგრამის განხორციელებას საკუთარი რესურსებით სრულად უზრუნველყოფს. ამ დროისთვის, სახელმწიფო დაფინანსების ფარგლებში, თბილისის მასშტაბით მეტადონით ჩანაცვლებითი თერაპიის პროგრამის 7, ხოლო რეგიონებში (თელავი, გორი, ქუთაისი, ოზურგეთი, ფოთი,ზუგდიდი, ქობულეთი,ბათუმი და ზესტაფონი) სულ 9 განყოფილება ფუნქციონირებს.   ”ფსიქიკური ჯანმრთელობისა და ნარკომანიის პრევენციის ცენტრი მეტადონით ჩანაცვლებითი თერაპიის ინტეგრირებულ განყოფილებებს გახსნის. ბენეფიციარები ადგილზე კონსულტირებით, სარეაბილიტაციო და ჩანაცვლებითი თერაპიის პროგრამებით ისარგებლებენ. ზაფხულიდან პროგრამა ბენეფიციარებისთვის უფასო გახდება. ამის საშუალებას ცენტრს ქვეკონტრაქტორის არარსებობის შემთხვევაში გამოთავისუფლებული თანხები მისცემს. ჩანაცვლებითი თერაპიის განხორციელება და ჩამანაცვლებელი ნარკოტიკის მიწოდების კომპონენტის ფარგლებში მომსახურებისთვის ვაუჩერის ღირებულება 215 ლარს შეადგენს. ამ დროისთვის, პაციენტის მხრიდან თვის განმავლობაში თანაგადახდა 110 ლარს შეადგენს. თანაგადახდა არ ეხებათ აივინფიცირებულებს და სოციალურად დაუცველი ოჯახების მონაცემთა ერთიან ბაზაში რეგისტრირებულ იმ ოჯახების წევრებს, რომელთა სარეიტინგო ქულა 70 000-ზე დაბალია”, - აცხადებენ ჯანდაცვის სამინისტროში. მათივე ინფორმაციით, ფსიქიკური ჯანმრთელობის და ნარკომანიის პრევენციის ცენტრი ჩანაცვლებითი თერაპიის პროგრამებში სულ 3000-მდე ბენეფიციარს ემსახურება. სამინისტროს განმარტებით, 16 მარტიდან ბენეფიციარები, რომლებიც სერვისს „ურანტის“ კოლმეურნეობის მოედანზე მდებარე განყოფილებაში იღებდნენ უნდა მივიდნენ რევაზ ლაღიძის 8 ნომერში , რუსთაველზე ოპერის უკან , ხოლო ”ურანტის” ვაზისუბნის განყოფილების ბენეფიციარები სერვისს მიიღებენ ვაზისუბანში მიტროფონე ლაღიძის 6/7 ა -ში გახსნილ ახალ განყოფილებაში, ნუცუბიძის განყოფილების ბენეფიციარებს სთავაზობენ ქავთარაძის 21 ა-ში მდებარე განყოფილებას. საჭიროა მხოლოდ ფორმა-100 და პირადობის დამადასტურებელი მოწმობა.

მედიასაშუალება: http://jandacva.ge/patara-qeti-sashineli-tkivilebisgan-itanjeba/
პატარა ქეთი საშინელი ტკივილებისგან იტანჯება
3 წლის წინ გიგი და ანა ჯულაყიძეების ოჯახში მეორე ქალიშვილი დაიბადა. მათი ყოველდღიური ცხოვრება ბავშვზე სასიამოვნო ზრუნვით აივსო. დრო გადიოდა, ქეთიმ ტიტინი დაიწყო, სიარული ისწავლა, ჯანმრთელი და ძალიან საყვარელი გაიზარდა, მაგრამ 2016 წელს ოჯახის ბედნიერი ცხოვრება დასრულდა. ეზოში, ბავშვებთან თამაშისას, ქეთი წაიქცა. პატარამ ღვიძლი დაიზიანა, ტრავმა იმდენად სერიოზული აღმოჩნდა, რომ გოგონას 2 ურთულესი ოპერაციის გადატანა დასჭირდა. მიუხედავად ამისა, მისი მდგომარეობა დღითიდღე მძიმდებოდა და საბოლოოდ ქეთის გული გაუჩერდა… სასწრაფო დახმარების მანქანით ბავშვი უგონო მდგომარეობაში საავადმყოფოში გადაიყვანეს. მისი გადარჩენა ექიმებმა მოახერხეს, გული კვლავ ამუშავდა, მაგრამ ცნობიერების დაბრუნება ვერ შეძლეს. ქეთის მდგომარეობა დღემდე კრიტიკულად მძიმეა. უკვე ნახევარი წელია ბავშვი ყელში და ცხვირში ჩადგმული მილების საშუალებით იკვებება და სუნთქავს. ქეთის მდგომარეობა რომ გაუმჯობესდეს, მას ინტენსიური, ძვირადღირებული მკურნალობა ესაჭიროება. მაგრამ ოჯახმა ყველა რესურსი უკვე ამოწურა. მათ შვილისთვის ყველა სასიცოცხლოდ აუცილებელი წამლის ყიდვის საშუალებაც კი არ აქვთ. მამას სამსახურისთვის თავის დანებება მოუხდა, რადგან მძიმე ავადმყოფი შვილის მოვლა ძალზედ ბევრ დროსა და ენერგიას მოითხოვს. „მჯერა, რომ ქეთი მალე კარგად გახდება, რომ ეს საშინელი ტკივილები დაეხსნება მის პატარა სხეულს, რომ ოდესმე კიდევ დამიძახებს დედას, მჯერა, რომ კეთილი ადამიანების წყალობით შევძლებთ ქეთი სიკვდილს გამოვლიჯოთ ხელიდან და დავამარცხოთ მისი ავადმყოფობა!“ – ამბობს ანა და ცრემლებს ვერ იკავებს. დამოუკიდებლად ეს ოჯახი ვერ შეძლებს შვილის გადარჩენას. ამიტომ გთხოვთ, ერთიანი ძალებით დავეხმაროთ მათ. ადამიანის ცხოვრებაში ხომ ყველაზე მნიშვნელოვანი ბავშვების ჯანმრთელობაა! ჩერნოვეცკის საქველმოქმედო ფონდი იწყებს აქციას პატარა ქეთის გადასარჩენად. ამ ოჯახისთვის ყველანაირი დახმარება მნიშვნელოვანია! თუ გაქვთ საშუალება ფინანსური დახმარება აღმოუჩინოთ მას, თანხა შეგიძლიათ ჩარიცხოთ ფონდის ანგარიშზე GE15TB7194336080100003 ან GE64BG0000000470458000 (დანიშნულება: ქეთი ჯულაყიძე) ან პირდაპირ ფონდის ვებ–გვერდიდან https://chernovetskyifund.ge/ge/donate/182/ნებისმიერი სახის დახმარება ქეთისთვის ძალიან მნიშვნელოვანია! პატარა გოგონას სიცოცხლე ჩვენს ხელშია!

მედიასაშუალება: http://medianews.ge/ge/ighebt-fsiqos-sul-raghats-20-30-larad-ise-rom-aravin-ar-interesdeba-tqveni-djanmrtelobis-mdgomareobit-davit-meskhishvili/23410
იღებთ `ფსიქოს` სულ რაღაც 20-30 ლარად ისე, რომ არავინ არ ინტერესდება თქვენი ჯანმრთელობის მდგომარეობით - დავით მესხიშვილი
[bookmark: _GoBack]საქართველოს ტრანსპორტისა და გზების ასოციაციის პრეზიდენტი, დავით მესხიშვილის განცხადებით, ჯანმრთელობის ცნობის ე.წ. "ფსიქოს" კორუფციული გზით გაცემა ხშირად საავტომობილო გზებზე მომხდარი უბედური შემთხვევების მიზეზი ხდება. აღნიშნულთან დაკავშირებით დავით მესხიშვილი სოციალური ქსელით ჯანდაცვის სამინისტროს მიმართავს. "ფსიქო"(ზი) გზებზე! ჯანმრთელობის ცნობის ე.წ. "ფსიქოს" გაცემა უკვე წლებია, რაც კორუფციულად ხდება. ერთი შეხედვით უმნიშვნელო დოკუმენტი, ხშირ შემთხვევაში საფუძველი ხდება სერიოზული პრობლემების. იღებთ "ფსიქოს" სულ რაღაც 20-30 ლარად ისე, რომ არავინ არ ინტერესდება თქვენი ჯანმრთელობის მდგომარეობით, იფორმებთ იარაღს, მართავთ საჭეს. არადა, შესაძლოა არც ერთი გეკუთვნით და არც მეორე. ჩვენს გზებზე აშკარად მძვინვარებს მძიმე ფორმის ფსიქოზი, არავინ არავის უთმობს გზას, გაბმული სიგნალი, მოუსვენრობა, საცობში გადასწრება ტროტუარის ხარჯზე, გინება, დაუმორჩილებლობა და ა.შ. ხშირად საჭესთან ხვდებიან ფსიქიკურად გაუწონასწორებელი ადამიანები, რაც ყველაზე უფრო საშიშია ასეთ ადამიანებს იარაღის ტარების უფლებაც აქვთ. ოფიციალური სტატისტიკა კიდევ უფრო საგანგაშო სურათს გვაძლევს: 2016 წელს გადაღლის, ჩაძინების ან/და ჯანმრთელობის მდგომარეობის გაუარესების გამო 121 ავტოსაგზაო შემთხვევა მოხდა, დაშავდა 218 და გარდაიცვალა 23 ადამიანი. იმავე წელს, დაუდგენელი მიზეზით მოხდა 1173 შემთხვევა, დაშავდა 1417 და გარდაიცვალა 50 ადამიანი. უნდა ვივარაუდოთ, რომ დაუდგენელი მიზეზების უმეტესობა უკავშირდება ჯანმრთელობის მდგომარეობის უცაბედ გაუარესებას. მოვუწოდებ ჯანდაცვის სამინისტროს ან გაატარეთ რეფორმა ან საერთოდ შეწყვიტეთ "ფსიქოს" გაცემა კორუფციულად, ფულს მაინც ნუ ახდევინებთ ხალხს გაყალბებულ დანაშაულებრივ დოკუმენტში’’, - წერს მესხიშვილი ფეისბუქის პირად გვერდზე.

მედიასაშუალება: http://news.ge/ge/news/story/211945-chernovetskis-fondi-jandatsvis-saministrosgan-mtsire-saojakho-tipis-sakhlebis-kanonit-gatavalistsinebul-dafinansebas-moitkhovs
ჩერნოვეცკის ფონდი ჯანდაცვის სამინისტროსგან მცირე საოჯახო ტიპის სახლების კანონით გათავალისწინებულ დაფინანსებას მოითხოვს
„როგორც ჩანს, საქართველოში, ჯანდაცვის სამინისტროსა და ჩინოვნიკების გარდა ყველამ იცის, თუ რამდენი უპატრონო ბავშვი, ბედის ანაბარა მიტოვებული მოხუცი და მძიმედ დაავადებული ადამიანი გვყავს!“ - წერია ჩერნოვეცკის ფონდის განცხადებაში. „ამიტომ ჩერნოვეცკის საქველმოქედო ფონდი უკვე 5 წელია სასიცოცხლოდ მნიშვნელოვან დახმარებას უწევს 700-ზე მეტ სოციალურად დაუცველ მოქალაქეს და 100-ზე მეტ უმწეო პატარას, რომლებიც ოჯახების სიღატაკის გამო, სკოლებსა და საბავშვო ბაღებშიც კი ვერ დადიან! ფონდის ყოველწლიური ბიუჯეტი, რომელიც საქველმოქმედო პროგრამების შესასრულებლადაა მიმართული, 2 მილიონ ლარს შეადგენს. თბილისსა და ქობულეთში ჩვენმა ფონდმა მცირე საოჯახო ტიპის 3 სახლი გახსნა, სადაც საუკეთესო საცხოვრებელი გარემო და განვითარებისთვის აუცილებელი ყველა პირობაა შექმნილი, მშობლების მზრუნვლეობას მოკლებული 30 ბავშვისთვის. ასევე, 2017 წელს ჩვენ ვაპირებთ კიდევ მინიმუმ 7 მცირე საოჯახო ტიპის სახლი გავხსნათ საქართველოს ყველაზე რთულად მისადგომ რეგიონებში, სადაც მშობლების მზრუნველობასა და სითბოს მოკლებულ ბავშვთა რიცხვი განსკუთრებით დიდია! ასევე წელს დავიწყებთ მრავალმილიონიან პროგრამას, რომელიც ითვალისწინებს საქართველოში მცხოვრები უპატრონო ადამიანების დაცვას, მათთვის უფასო სასადილოებისა და ღამის გასათევის გახსნას. მოქმედი კანონმდებლობის შესაბამისად, ჯანდაცვის სამინისტრო ვალდებულია მცირე საოჯახო ტიპის სახლში მცხოვრებ თითო ბავშვზე ყოველდღიურად 17 ლარი გამოყოს, მაგრამ გახსნის მომენტიდან (2016 წლის სექტემბრიდან) ქობულეთში მდებარე 2 მცირე საოჯახო ტიპის სახლს სამინისტროსგან კუთვნილი დაფინასება არ მიუღია. მისაღები თანხა თვეში 10 ათას ლარს შეადგენს. ამგვარად, უკვე ნახევარი წელია რაც 20 ბავშვი სახელმწიფოს მხარდაჭერის გარეშე ცხოვრობს. ბავშვების საკვებით, სამოსით, სასკოლო ნივთებით უზრუნველყოფა და ასევე შენობის ქირის საფასურის გადახდა, პერსონალის ხელფასისა და კომუნალური გადასახადების დაფარვა ფონდისთვის მხოლოდ კეთილი ხალხისგან მიღებული შემოწირულობებით არის შესაძლებელი! ფონდი გაოგნებულია ჯანდაცვის სამინისტროსა და პასუხისმგებელი პირების ასეთი უგულო დამოკიდებულებით, რომლებიც გამოგონილი მიზეზებით აჭიანურებენ დაფინანსების დაწყებას, რითაც კანონს არღვევენ, ლახავენ ბავშვთა უფლებებს და უპატივცემულობას იჩენენ ქართული საზოგადოების მიმართ, რომელიც ფონდს ამ საწყალ ბავშვებზე ზრუნვაში ეხმარება. ჩერნოვეცკის ფონდი მოუწოდებს ჯანდაცვის სამინისტროს ჩინოვნიკებსა და პირადად მინისტრს ბატონ დავით სერგეენკოს მკაცრად დაიცვას მოქმედი კანონმდებლობა და დაუყოვნებლივ გადაურიცხოს ბავშვთა სახლებს კუთვნილი თანხა! ჩვენი მოთხოვნა არავითარ კავშირში არ არის იმ მიზერულ თანხებთან, რომლებსაც სამინისტრო თითო ბავშვზე გვიხდის. ჩვენ მოვითხოვთ ჩვენი საქმიანობის პატივისცემას და იმ ჩინოვნიკების დასჯას, რომლებსაც უპასუხისმგებლოდ ეკიდებიან ამ საკითხს! ჯანდაცვის სამინისტროში მხოლოდ კეთილშობილი ადამიანები უნდა მუშაობდნენ! ეს პრინციპის საკითხია და აუცილებლობის შეთხვევაში, ჩვენ მის გადაჭრას საქართველოს სასამართლოშიც მოვითხოვთ!“, - წერია ფონდის განცხადებაში.

16.03.2017
მედიასაშუალება: ახალი თაობა
2 კვირაში 100 ათასი ადამიანი დაზღვევის გარეშე დარჩა
2017 წლის 1 მარტიდან საყოველთაო ჯანდაცვის პროგრამაში ცვლილება შევიდა: თუ მანამდე საქართველოში ძალიან ბევრ ადამიანს საყოველთაო დაზღვევაც ჰქონდა და კერძოც, ამ ცვლილების მიხედვით, საყოველთაო და კერძო პაკეტები გაიმიჯნა და მოქალაქეები მხოლოდ ერთი სახის დაზღვევის იმედზე დარჩნენ. აპრილიდან კიდევ ერთი ცვლილებაა მოსალოდნელი: იმ მოქალაქეებზე, რომლებსაც წელიწადში 40 ათას ლარზე მეტი შემოსავალი აქვთ, საყოველთაო ჯანდაცვის პროგრამა დიფერენცირებულად გავრცელდება, ამის შესახებ ჯანდაცვის მინისტრმა დავით სერგეენკომ განაცხადა. სერგეენკოს თქმით, „გამოიკვეთა შემთხვევები, როდესაც მაღალშემოსავლიანი მოქალაქეები ცდილობდნენ მიეღოთ საყოველთაო ჯანდაცვის სერვისები, თუმცა მათ საკუთარი ჯანდაცვის დაფინანსება შეეძლოთ“. მინისტრის თქმით, სწორედ ამ გარემოებიდან გამომდინარე გამოიკვეთა დიფერენცირების აუცილებლობა. 2017 წლისთვის საყოველთაო ჯანდაცვის პროგრამაზე 660 მილიონი ლარია გამოყოფილი, 2016 წელს კი - საყოველთაო ჯანდაცვის ბიუჯეტი 570 მილიონი ლარით იყო განსაზღვრული, თუმცა პროგრამის შეუფერხებელი მიმდინარეობისთვის ეს თანხა საკმარისი არ აღმოჩნდა და პროგრამას წლის ბოლომდე ბიუჯეტიდან 53 მილიონი ლარი დაემატა. საქართველოს სადაზღვევო ასოციაციის თავმჯდომარე დევი ხეჩინაშვილი მიიჩნევს, რომ საქართველოში დაზღვევა მნიშვნელოვნად გაძვირდება: - ორი კვირაა, რაც ეს ცვლილება ამოქმედდა და უსიამოვნო რეალობა უკვე იკვეთება: დაახლოებით 100 ათას ადამიანს, ვისაც ჰქონდა წვდომა საყოველთაო ჯანდაცვის სერვისებზე და ე.წ. დაშენებული პაკეტები, ეს წვდომა შეუწყდა. სადაზღვევო ინდუსტრიისა და დაზღვეულთა ხარჯები იზრდება. საბოლოო ჯამში რამდენიმე ათასი ადამიანის კონტრაქტის გადახედვა იქნება საჭირო და ათასობით ადამიანს დაზღვევა გაუძვირდება ანუ სადაზღვევო კომპანია მათ შესთავაზებს ახალი რეალობიდან გამომდინარე ახალ პირობებს. ნაწილს კი - საერთოდ ვერაფერს შესთავაზებს. არის ხალხი, რომელსაც 2-3-4-5-ლარიანი პაკეტები აქვს, იმათ რა ეშველებათ? - რეალურად არაფერი, რადგან მათ დაკარგეს საყოველთაო დაზღვევა და მინიმალური პაკეტის ამარა დარჩნენ. -ბატონო დევი, რა ელის იმ კატეგორიას, რომელსაც კორპორატიული დაზღვევა აქვს? -არ ვიცი რას იზამენ კერძო კომპანიები და დაწესებულებები, დაამატებენ თუ არა ფულს, რომ თანამშრომლებისთვის ნორმალური პაკეტი იყიდონ, თუ არადა, ეს ადამიანები უარს იტყვიან დაზღვევაზე და მინიმალური საყოველთაო დაზღვევის იმედზე აღმოჩნდებიან. ასეთივე პრობლემები ნელ-ნელა იჩენს თავს ინდივიდუალური წესით დაზღვეულებშიც. მნიშვნელოვნად გაუძვირდება დაზღვევა იმ ნაწილს, ვისაც დაშენებული პაკეტები ჰქონდა. ახლა ციფრებზე ლაპარაკი ზედმეტია, რადგან ჯერ ყველაფერი უნდა აღირიცხოს. ყველაზე დიდი პრობლემა იმ ხალხს შეექმნება ჰოსპიტალური, ონკოლოგიური და სხვა ძვირი სერვისების მიღების დროს, რომელიც ადრე საყოველთაო ჯანდაცვიდან ფინანსდებოდა. ჩვენი მოქალაქეები დღეს სრულიად ახალ რეალობაში აღმოჩდნენ, რომელიც მათთვის სასიკეთო სულაც არ არის. ბევრი საერთოდ დაკარგავს დაზღვევის ნაწილს და ვერ აღიდგენს. განსაკუთრებით რთულია ინდივიდუალური დაზღვევის მქონეთა ხვედრი. -თუმცა, აპრილის მეორე კვირიდან ახალ ცვლილებებს გვპირდებიან. -ამჟამად ისეთი სიტუაცია გვაქვს, რომ არ ვიცით რა იქნება ხვალ. მთავრობა გვპირდება, რომ რაღაც განსაკუთრებული გეგმა აქვს, რომელიც განსხვავებულ პრინციპზე იქნება აგებული და მოქალაქეთა შემოსავლის მიხედვით განისაზღვრება. ამჟამად კი, ასობით ადამიანს ექმნება პრობლემა გატარებული ცვლილების გამო, რადგან ე.წ. ორმაგი დაზღვევა უკვე ბევრს შეუჩერდა. წარმოიდგინეთ, რომ თქვენ გქონდათ „დაშენებული“ პროდუქტი - ისეთი, როგორიც არის კლასიკური დაშენებული პროდუქტები: კარგი ამბულატორია, წამალი და თანადაფინანსება, რომლითაც თანხის მნიშვნელოვანი ნაწილის დაფარვა შეიძლებოდა. ახლა თქვენ დარჩით ჰოსპიტალური, ონკოლოგიური და სხვა სახის მკურნალობის დროს 2-3 ათასიანი ლიმიტის იმედად, რომელიც არაფერს ეყოფა. გამოდის, რომ გაქვთ კარგი ამბულატორია, წამალი, მაგრამ მკურნალობის ყველაზე ძვირი ნაწილის დაფინანსება არ გაქვთ. -ესე იგი, სრულ მკურნალობას საყოველთაო ჯანდაცვის პროგრამა ვერ უზრუნველყოფს? -სახელმწიფო დაზღვევა სწორედ იმით არის უცნაური, რომ უკვე შემდგარ პრობლემას აფინანსებს და არაფერს აკეთებს, რომ ეს პრობლემა არ დადგეს - ეს არის საყოველთაო ჯანდაცვის პროგრამის უცნაურობა, რის გამოც ბევრმა დამატებით შეიძინა „დაშენებული“ პროდუქტები. მათ გაუუქმეს საყოველთაო დაზღვევა და ძალიან პატარა ლიმიტის იმედზე, ფაქტობრივად დაფინანსების გარეშე დატოვეს. ეს პრობლემა უკვე შეეხო ათასობით ადამიანს. ახალი ხელშეკრულებები უფრო გაძვირებული იქნება, რადგან უფრო მეტი სერვისი უნდა იყიდოთ სადაზღვევოსგან. ამის მიზეზი ის არის, რომ სახელმწიფოსგან უკვე აღარაფერი გაქვთ. ვიღაც გაძვირებულ მომსახურებაზე დათანხმდება, ვიღაც უარს იტყვის და ისევ სახელმწიფო დაზღვევას აირჩევს. -თუმცა, სახელმწიფო გვეუბნება, რომ ძალიან მალე ამ სისტემაში მთავარი პრინციპი შეიცვლება... -თუ კიდევ რაღაცის შეცვლას აპირებდნენ, მაშინ რატომ შექმნეს ეს დაძაბულობა? - ძალიან აქტიური ლაპარაკი მიდის ამაზე, მიმდინარეობს მოლაპარაკებები სადაზღვევო კომპანიებთანაც, მაგრამ სინამდვილეში რას და როგორ ცვლიან, მხოლოდ მთავრობამ იცის. მინისტრმა განაცხადა, რომ ყველაფერი მოქალაქის შემოსავლის მიხედვით განისაზღვრება. ჩვენც მივესალმებით, რომ ყველას შემოსავლის მიხედვით ექნება წვდომა ბიუჯეტის მიერ დაფინანსებულ სერვისებზე. ერთადერთი, მინისტრმა თქვა, რომ 40 ათასს ზემოთ ვისაც აქვს შემოსავალი, იმას არაფერი ექნება სახელმწიფოსგან. ძალიან ჩქარობენ, აშკარაა, რომ რაღაც მოფიქრებული აქვთ, მაგრამ არავის არაფერს ეუბნებიან, ეს ინფორმაცია გასაიდუმლოებულია, თუმცა ვიდრე კიდევ რაიმეს შეცვლიდნენ, უნდა გაითვალისწინონ, რომ შეიძლება ადამიანი ღარიბი არ არის, მაგრამ სამედიცინო ხარჯების წინაშე საშუალო შემოსავლის მქონე ადამიანი ყოველთვის უძლურია. ფაქტია, რომ ამ სფეროში მიმდინარე ცვლილებები უარყოფითად შეეხო 100 000 ადამიანს - ისინი დაზღვევის გარეშე დარჩნენ. ხვალ მათ გულის ოპერაცია, ან ონკოლოგიური მკურნალობა რომ დასჭირდეს, დაფინანსება არ ექნებათ. იმედია, აპრილში ისეთ ცვლილებებს გაატარებენ, რომ უარყოფით შედეგებს აღარ მივიღებთ.

16.03.2017
მედიასაშუალება: რეზონანსი
რა ბედი ელის მეტადონის პროგრამაში ჩართულ 1350 პაციენტს ?
ჩანაცვლებითი თერაპიის სახელმწიფო პროგრამის ფარგლებში, 1350 პაციენტი სამედიცინო ცენტრ "ურანტში" მომსახურებას ვეღარ მიიღებს, ხოლო ცენტრში დასაქმებული 70-მდე ადამიანი უმუშევარი რჩება - ამის შესახებ "ურანტის" ხელმძღვანელები ზურაბ სიხარულიძე და ზაზა შენგელია აცხადებენ, რომლებმაც გუშინ მთავრობის კანცელარიასთან უვადო შიმშილობა დაიწყეს. ეს სამედიცინო დაწესებულება მეტადონის პროგრამის ქვეკონტრაქტორი იყო, რომელთანაც ნარკოლოგიის ცენტრმა ხელშეკრულება შეწყვიტა. "ურანტის" ხელმძღვანელის, ნარკოლოგ ზურაბ სიხარულიძის თქმით, აღნიშნული გადაწყვეტილება, რომელიც დაწესებულებამ 14 მარტს შეიტყო, იმას ნიშნავს, რომ ცენტრის 1350 პაციენტი ჩანაცვლებითი თერაპიის სახელმწიფო პროგრამის ფარგლებში "ურანტში" მკურნალობას ვეღარ გააგრძელებს. მისივე თქმით, წერილის მიხედვით, "ურანტის" ბენეფიციარები ფსიქიკური ჯანმრთელობის და ნარკომანიის პრევენციის ცენტრში გადავლენ. თუმცა ნარკოლოგიის პრევენციის ცენტრიდან მათთან არავინ მისულა და არ განუმარტავს, თუ სად და როგორ მოუწევთ გადასვლა. "ხდება დარგის მონოპოლიზაცია. რეალურად, ეს კრიზისი დაიწყო ზაფხულში, რაზეც მინისტრმა, რომელიც მოდერატორი იყო, ჯანდაცვას სამუშაო ჯგუფების შედგენა დაავალა. ჩვენ მოლაპარაკება გვქონდა ცენტრთანაც და ბოლოს გარკვეულ საკითხებზე შევთანხმდით. მერე მოხდა ის, რომ ჩვენ მათზე მორგებული ორი ტენდერი გავასაჩივრეთ, რომელიც დავების საბჭომ დააკმაყოფილა. ანუ ნაწილობრივ, ჯანდაცვას უფლება მისცა, არგუმენტირებული პასუხები გაეცათ, რომ ეს არ იყო ერთ დაწესებულებაზე მორგებული. რეალურად, დღეს ტენდერი არის შეჩერებული. სამწუხაროდ, აღმოჩნდა, რომ ეს ორივე ტენდერი მორგებული იყო ამ დაწესებულებაზე და ჩვენ გვსჯიან იმის გამო, რომ ვუჩივლეთ ჯანდაცვის სამინისტროს. 14 მარტს 7-ის ნახევარზე მოგვივიდა წერილი, საიდანაც შევიტყვეთ, რომ ვიხურებით და აღარ გვიგრძელებენ კონტრაქტს. სხვა გზა აღარ გვრჩება, სხვანაირად ვერავის მივაწვდინეთ ხმა და მივიღეთ პროტესტის უკიდურესი ფორმით გამოხატვის გადაწვეტლება," - აცხადებს ზურა სიხარულიძე. "ურანტის" ხელმძღვანელების პროტესტს შეუერთდნენ ცენტრის თანამშრომლები და ბენეფიციარების ნაწილიც. აღნიშნულ გადაწვეტილებასთან დაკავშირებით ჯანმრთელობისა და ნარკომანიის პრევენციის ცენტრის გენერალური დირექტორი ლაშა კილაძე აცხადებს, რომ მიმდინარე წლის ზაფხულიდან სახელმწიფო პროგრამის ფარგლებში მეტადონით ჩანაცვლების პროგრამაში ბენეფიციარის მიერ თანაგადახდა გაუქმდება, რაც იმას ნიშნავს, რომ პროგრამაში მონაწილეობა აბსოლუტურად უფასო ხდება. კილაძის თქმით, ხარჯს შესაბამისი პროგრამა გასწევს, რომელიც ბიუჯეტიდან უკვე განსაზღვრულია. "პირველ რიგში, მინდა გითხრათ, რომ გაიხსნა ცენტრის ორი ახალი განყოფილება. ჩვენი განყოფილებების რაოდენობა თბილისში გახდა 7. თბილისის გარდა მოცული გვაქვს 9 ქალაქი. გეოგრაფიული ხელმისაწვდომობა ჩვენი ბენეფიციარებისთვის გახლავთ უმნიშვნელოვანესი კომპონენტი. მეორე სიახლე, რის შესახებაც მინდა ხაზგასმით აღვნიშნო, არის ის, რომ მიმდინარე წლის ზაფხულიდან მეტადონით ჩანაცვლების პროგრამაში ბენეფიციარების მიერ თანაგადახდა გაუქმდება და მათთვის მონაწილეობა აბსოლუტურად უფასო გახდება. ამ პროგრამას შესაბამისად მოემსახურება ჩვენი ცენტრი. ეს მნიშვნელოვანი ამბავია, რაც განსაზღვრავს პაციენტებისთვის ფინანსურ ხელმისაწვდომობას. ჩვენი პოზიცია გახლავთ ასეთი, რომ ხელი შევუწყოთ მეტი ბენეფიციარის ჩართვას ამ პროგრამაში და მეტმა მიიღოს ეს სერვისი," - განაცხადა კილაძემ. როგორც ექსპერტი ჯანდაცვის საკითხებში ირაკლი სასანია "რეზონანსთან" საუბრისას აცხადებს, წესით, სახელმწიფოს ამ გადაწვეტილების მიღების შესაბამისი არგუმენტები ექნება, თუმცა კლინიკის დახურვა, რომელსაც საკმაოდ ბევრი ბენეფიციარი ჰყავს, თავისთავად მძიმე შედეგის მომტანია. "შესასწავლია ის, თუ რა კრიტერიუმებით მოხდა შეფასება და აღნიშნული გადაწყვეტილების მიღება. მე ვფიქრობ, სახელმწიფოს უნდა ჰქონდეს არგუმენტირებული პასუხი. თუმცა, ფაქტია, კლინიკის დახურვა, რომელსაც ამდენი ბენეფიციარი ჰყავს, თავისთავად მძიმე შედეგის მომტანია," - ამბობს ირაკლი სასანია, რომელიც აღნიშნული გადაწვეტილების დადებით და უარყოფით შედეგებს განმარტავს. "ეს არის კერძო კლინიკა, რომელსაც ჰყავდა ბევრი ბენეფიციარი, შესაბამისად, მათ მოუწევთ თავიფნთი ბიუჯეტის სერიოზული შემცირება. შესაძლებელია, ამას მოჰყვეს თანამშრომელთა გარკვეული რაოდენობის დათხოვნა. მნიშვნელოვანია ის, რომ ამ გადაწყვეტილებით გარკვეული დისკომფორტი შეექმნებათ პაციენტებს, თუნდაც გეოგრაფიული არეალიდან გამომდინარე. "თავის მხრივ, ალბათ სახელმწიფო ფიქრობს, რომ ასეთი ფორმით მის განკარგულებაში არსებულ თანხას თვითონ უკეთესად გააკონტროლებს. თუმცა კონტროლის მექანიზმი სახელმწიფომ შეიძლება სხვანაირადაც გამოიყენოს. აუცილებელი არ არის, რომ საბიუჯეტო თანხები მაინცდამაინც სახელმიწიფო ინსტიტუტებმა აითვისონ. შესაძლებელია, ეს მოხდეს კერძო სისტემებით, უბრალოდ, მთავარია, ეს შესაბამისად კონტროლდებოდეს," - ამბობს ირაკლი სასანია.

მედიასაშუალება: ახალი თაობა
თებერვალში საარსებო მინიმუმი 1 ლარითა და 60 თეთრით გაიზარდა
საშუალო მომხმარებლის საარსებო მინიმუმი მიმდინარე წლის თებერვალში 148 ლარითა და 90 თეთრით განისაზღვრა, რაც წინა თვის მონაცემზე 1 ლარითა და 60 თეთრით მეტია. საქსტატის მონაცემებით, გასული წლის თებერვალთან შედარებით ეს მაჩვენებელი 4 ლარითა და 40 თეთრით გაიზარდა. საშუალო ოჯახის საარსებო მინიმუმმა 2017 წლის თებერვალში 282 ლარი და 10 თეთრი შეადგინა, რაც იანვრის თვის მაჩვენებელზე 3 ლარითა და 20 თეთრით მეტია, წინა წლის ამავე პერიოდის მონაცემზე კი 8 ლარითა და 40 თეთრით მეტი. საქსტატის მონაცემებით, შრომისუნარიანი ასაკის მამაკაცის საარსებო მინიმუმმა მიმდინარე წლის თებერვალში 168 ლარი და 10 თეთრი შეადგინა, რაც წინა თვის მონაცემზე 1 ლარითა და 80 თეთრით მეტი, ხოლო გასული წლის ამავე მაჩვენებელზე 4 ლარითა და 90 თეთრით მეტია. ოჯახის ტიპების მიხედვით საარსებო მინიმუმი თებერვლის თვეში ასე გადანაწილდა: ერთსულიანი ოჯახი - 148 ლარი 90 თეთრი, ორსულიანი ოჯახი - 238 ლარი და 30 თეთრი, სამსულიანი ოჯახი - 268 ლარი და 10 თეთრი, ოთხსულიანი ოჯახი - 297 ლარი და 90 თეთრი, ხუთსულიანი ოჯახი - 297 ლარი და 90 თეთრი, ექვსსულიანი ოჯახი - 396 ლარი და 20 თეთრი. 2004 წლიდან საქსტატი საარსებო მინიმუმის მაჩვენებლებს ანგარიშობს იმ მინიმალური სასურსათო კალათის მიხედვით, რომელიც განსაზღვრულია და დადგენილია "საკვებ ნივთიერებებსა და ენერგიაზე ორგანიზმის ფიზიოლოგიური მოთხოვნილებებისა და საარსებო მინიმუმის განსაზღვრისათვის საჭირო სასურსათო კალათის შემადგენლობის ნორმებისა და ნორმატივების დამტკიცების შესახებ" საქართველოს შრომის, ჯანმრთელობისა და სოციალური დაცვის მინისტრის ბრძანების შესაბამისად.

